
	1. ՀՀ ԱՐԴԱՐԱԴԱՏՈԻԹՅԱՆ ՆԱԽԱՐԱՐՈՒԹՅՈՒՆ
	08.11.2022թ.

	
	01/27.2/49479-2022

	1. «Մաքսային մարմնի հանրային ծառայողի համազգեստի ձևը սահմանելու և Հայաստանի Հանրապետության կառավարության 2013 թվականի հունիսի 6-ի N 585-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «օրենքի» բառից առաջ «Հայաստանի Հանրապետության» բառերն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջը, որի համաձայն՝ օրենքի կրճատ անվանումը հիշատակելիս դրանում նշվում է օրենքի վերնագիրը:
	1. Ընդունվել է։
Կատարվել է համապատասխան փոփոխություն։

	2. [bookmark: _Hlk118645391]Նախագծի 2-րդ կետով նախատեսվում է Հայաստանի Հանրապետության մաքսային մարմնի հանրային ծառայողի համազգեստի՝ սույն որոշմամբ սահմանված նոր ձևին անցումն իրականացնել փուլերով՝ ըստ Հայաստանի Հանրապետության պետական եկամուտների կոմիտեի կողմից հաստատված ժամանակացույցի:
	Այս առումով հարկ ենք համարում անդրադառնալ հետևյալ կարգավորումներին:
	Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
	«Նորմատիվ իրավական ակտերի մասին» օրենքի 2-րդ հոդվածի համաձայն՝ ներքին (լոկալ)  կամ անհատական իրավական ակտերը կարող են ընդունվել նորմատիվ իրավական ակտի հիման վրա և դրան համապատասխան:
	Հաշվի առնելով վերոգրյալ կարգավորումները՝ անհրաժեշտ է նկատի ունենալ, որ ներկայացված անհատական իրավական ակտով չի կարող Հայաստանի Հանրապետության պետական եկամուտների կոմիտեին տրվել վերոնշյալ ժամանակացույցը հաստատելու լիազորություն:

	2. Ընդունվել է, <<Անհատական>> որոշման փոխարեն համազգեստի ձևը առաջարկվում է հաստատել <<Նորմատիվ>> իրավական ակտի տեսքով։

	3. Նախագծի 4-րդ կետն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 6-րդ մասի պահանջը, որի համաձայն՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:
	3. Հիմք ընդունելով առաջարկը, նախագիծն առաջարկվում է հաստատել որպես նորմատիվ իրավական ակտ։

	4. Նախագծով հաստատվող հավելվածում (այսուհետ՝ Հավելված) չհամարակալված պարբերություններն անհրաժեշտ է համարակալել, ինչպես նաև վերանայել գլուխների համարակալումը՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ և 10-րդ մասերի դրույթները, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով։
	Նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում

	4. Ընդունվել է։
Կատարվել են համապատասխան փոփոխություններ։

	5. Հավելվածով նախատեսվող Ձև 1-ում «ԾԱՌԱՅՈՂԻ» բառից հետո անհրաժեշտ է լրացնել «ՀԱՄԱԶԳԵՍՏԻ» բառը:
	5. Ընդունվել է։
Կատարվել է համապատասխան փոփոխություն։

	2. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	09.11.2022թ.

	
	01/11-1/19483-2022

	1. Նախագծով առաջարկվում է փոփոխել ՀՀ ՊԵԿ մաքսային մարմնի հանրային ծառայողի համազգեստի ձևը՝ համաձայն նոր ձեռք բերված դիզայներական նկարագրի: Ի տարբերություն ՀՀ կառավարության 2013 թվականի հունիսի 6-ի N 585-Ա որոշմամբ սահմանված ձևի, որն ի դեպ վերջին անգամ փոփոխվել է երկու տարի առաջ (ՀՀ կառավարության 09.07.20 N 1165-Ա որոշմամբ)` նոր համազգեստի հավաքածուի մեջ նախատեսվում է ունենալ նաև տոնական համազգեստ:
Հաշվի առնելով, որ Նախագծի ընդունումը կարող է հանգեցնել ՀՀ պետական բյուջեից լրացուցիչ միջոցներ հատկացնելու անհրաժեշտության` առաջարկում ենք քննարկել երկու տարի առաջ մշակված համազգեստի ձևը վերանայելու անհրաժեշտության և հրատապության հարցը, ինչպես նաև մաքսային ծառայողների համար առանձին տոնական համազգեստ նախատեսելու նպատակահարմարությունը: 
Նախագիծն ընդունելի համարվելու դեպքում, հաշվի առնելով, որ համազգեստը կրելու կարգը որոշում է մաքսային մարմինը, առաջարկում ենք Նախագծի հետ միաժամանակ շրջանառել նաև համապատասխան իրավական ակտի նախագիծը, որով կսահմանվեն համազգեստը կրելու կարգը և ժամկետները:
Նախագծի ընդունման արդյունքում նշված ծախսերի ապահովման համար անհրաժեշտ լրացուցիչ միջոցների վերաբերյալ դիրքորոշում հնարավոր կլինի ներկայացնել համազգեստի առանձին տարրերի գնի, ինչպես նաև կրման կարգի և ժամկետների վերաբերյալ տեղեկատվություն ներկայացնելու դեպքում: 
Ընդհանուր առմամբ, հաշվի առնելով Նախագծի 2-րդ կետի կարգավորումն այն մասին, որ ՀՀ մաքսային մարմնի հանրային ծառայողի համազգեստի նոր ձևին անցումն իրականացվելու է փուլերով՝ ըստ ՀՀ պետական եկամուտների կոմիտեի կողմից հաստատված ժամանակացույցի, առաջարկում ենք նոր համազգեստին անցումն ապահովել ՀՀ կառավարության 2022 թվականի հունիսի 30-ի N 1010-Ն որոշմամբ հաստատված ՀՀ 2023-2025 թվականների պետական միջնաժամկետ ծախսերի ծրագրով ՀՀ ՊԵԿ-ի պահպանման ծախսերի գծով նախատեսված միջոցների հաշվին:

	1. Չի ընդունվել։ Հաշվի առնելով նախագծում նշված հիմնավորումներով պայմանավորված` նոր համազգեստ նախատեսելու անհրաժեշտությունը։ թե տոնական միջոցառումների և պաշտոնական հանդիպումների ժամանակ մաքսային ծառայողի ներկայացուցչական տեսքն ապահովելու հանգամանքով պայմանվորված՝ տոնական համազգեստ ունենալու անհրաժեշտությունը։
2.  Կրման կարգի շրջանառման մասով տեղեկացվում է, որ <<Մաքսային ծառայության մասին>> ՀՀ օրենքի 35-րդ հոդվածի համաձայն այն ենթակա է սահմանման ՀՀ ՊԵԿ նախագահի հրամանով, միևնույն ժամանակ միավորի արժեքը այս փուլում գնահատելու անհնարինությամբ պայմանավորված, հիշատակված կարգի շրջանառումն ըստ էության լրացուցիչ միջոցների վերաբերյալ պատկերացում կազմելու հնարավորություն չի կարող ստեղծել։

	2. Միևնույն ժամանակ հաշվի առնելով Նախագծի բնույթը՝ առաջարկում ենք Նախագծի 4-րդ կետով նախատեսված ուժի մեջ մտնելու ժամկետը համապատասխանեցնել «Նորմատիվ իրավական ակտերի մասին» օրենքի 23-րդ հոդվածի 6-րդ մասի պահանջին: 

	3. Հաշվի առնելով առաջարկը, նախագիծն առաջարկվում է հաստատել որպես նորմատիվ իրավական ակտ։

	3. ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅԱՆ ԵԶՐԱԿԱՑՈՒԹՅՈՒՆԸ
	24.11.2022թ.

	1. Նախագիծն առաջարկվում է ընդունել նորմատիվ իրավական ակտի տեսքով: Մինչդեռ, ինչպես նախագծի կարգավորումներից, այնպես էլ նախագծին կից հիմնավորումից պարզ չէ, թե այն նորմատիվ բնույթի ինչ դրույթներ է պարունակում, հետևաբար առաջարկվող կարգավորումն ունի լրացուցիչ հիմնավորման անհրաժեշտություն:
	1. Ընդունվել է։
Նախագիծը նախատեսվում է ընդունել նորմատիվ բնույթի, քանի որ Նախագծի 2-րդ կետով նախատեսվում է Հայաստանի Հանրապետության պետական եկամուտների կոմիտեի նախագահին վերապահել լիազորություն անհատական բնույթի իրավական ակտի շրջանակներում ընդունելու մաքսային մարմնի հանրային ծառայողի համազգեստի նոր ձևին անցումն իրականացնելու ժամանակացույց՝ հիմք ընդունելով ՀՀ ֆինանսների նախարարության դիրքորոշումը ֆինանսական միջոցների հատկացման վերաբերյալ և ՀՀ արդարադատության նախարարության կարծիքը անհատական բնույթի իրավական ակտի հիման վրա այլ իրավական ակտի ընդունման անհնարինությունը։


		2. Նախագծի նախաբանում վկայակոչված է «Նորմատիվ իրավական ակտերի մասին» օրենքի 37-րդ հոդվածի 1-ին մասը: Մինչդեռ, նախագծով որևէ դրույթ ուժը կորցրած ճանաչելու վերաբերյալ կարգավորում նախատեսված չէ: 
	2. Ընդունվել է։
Կատարվել է համապատասխան փոփոխություն։

